
Iddimanngiiu Bianco 

MitID aamma NemLog-in pillugu inatsisip allanngortinneqarnera 

(Suliffiup iluani it-systeminik atuisup aalajangersimasup 

taamaammallu qarasaasiat systemiinik atuisinnaasup kinaassusaata 

nakkutigineqarnerani uppernarsarneqarneranilu MitID-imik aamma 

NemLog-in-imik aaqqiinermik atuisinnaatitaaneq aamma 

immikkoortortaqarfiit inatsisitigut akisussaaffigisat, EU-mi/ EØS-imi 

nunami allami nalunaarsorneqarsimasut MitID-mik aaqqiinermik 

atalersinnaanerannut periarfissaq) pillugu inatsisip Kalaallit Nunaannut 

atortuulersinneqarnera pillugu peqqussut 

Naalakkersuisut Siulittaasuat 

Oqaaseqaat. 

Qujanaq Naalakkersuisut Siulittaasuat saqqummiussannut. 
 

Uani siunertami MitID aamma NemLog innuttaasunit atornerulernissaa, 
tassuunakkullu ilaatigut nammineq ajornannginnerusumik sullissinnaaneq 

aqqutissiuunnissaanut aaqqiinertut isigineqarpoq. 
 

Tamanna pissusissaminiippoq digitalimik ingerlatsineq isumannaannerusumik 
siuarsartuarnissaa suliarineqartuassammat. 

 
Inuit Ataqatigiinnili eqqumaffigaarput atuisut NemID-imut ikaarsaariarneq suli 

unamminartoqarmat. Ilaatigut Tunumi Avanersuarmilu attaveqaatit 
arriinneranik tunngavilimmik, aammattaaq nittartakkamut 

atuilernikuunngitsunut tamanna atuuppoq. Taamatuttaaq ukioqqortunerusunut 
aammalu utoqqarnut digitalimik atuinerit unammillernartoqartinneqarput. 

 

Uanilu aaqqiiniarnermi tamakku arporfioratarsinnaaneri eqqumaffigequnaqaat. 
 

Taamatut oqaaseqarluta aaqqiissut akuersaarlugu Inuit Ataqatigiinniit taamatut 
oqaaseqarpugut. 


